
TURLI MUHITDA SOYA O’SIMLIGINING RIVOJLANISHI 

Tulaganova Muhayyo Asqar qizi, Avalbayev Olimjon Narkuziyevich 

Jizzax davlat pedagogika instituti 

 

Annotatsiya. Ushbu maqolada turli muhitda soya o’simligining rivojlanishi 

haqida ma’lumotlar keltirilgan. 

Annotation.This article provides information on the development of the 

soybean plant in different environments. 

 

Soya (Glycine) – dukkakdoshlar oilasiga mansub bir yillik oʻt oʻsimliklar 

turkumi, dukkakli don va moyli ekin. Soyaning 10 turi Afrika va Janubiy-sharqiy 

Osiyoning nam tropik va subtropik, 1 yovvoyi turi Uzoq Sharqda uchraydi. Vatani - 

Xitoy. Soya juda qadimdan ekiladigan ekin. Miloddan avvalgi 5 ming yillikdan 

boshlab ekib kelinadi. AQSh, Rossiya, Hindiston, Yaponiya, Koreya, Indoneziya, 

Ukraina, Moldaviya, Gruziya va Oʻzbekistonda yetishtiriladi. Jahon boʻyicha soya 

ekin maydoni 73,6 mln ga, oʻrtacha don hosildorligi 22,1 ts/ga. Oʻzbekistonda XX 

asrning 60 yillaridan keng tarqala boshladi. Oddiy soya turining ildizi yaxshi 

rivojlangan, oʻq ildiz, sershox, tuproqqa 2,0 m chuqurlikgacha kirib boradi, asosiy 

qismi haydalma qatlamda joylashadi (ildizida tuganak bakteriyalar rivojlanadi). 

Poyasi dagʻal, tsilindrsimon, tik o’sadi, ammo yotib qoladigan navlari ham bor. Bo’yi 

1,5 sm dan 2,0 m gacha, shoxlanadi, yon shoxlari 2-8 ta boʻladi. Bargi sertuk, bandli, 

bandining uzunligi 8-20 sm, barg yaprog’ining uzunligi 13-15 sm, guli mayda, oq 

yoki pushti, shingil gultoʻplamga yigʻilgan, barg qoʻltigʻida joylashadi. Mevasi 

dukkak, sariq, qora, qoʻngʻir, sertuk. Har bir dukkagida 2-6 ta don bor, 1000 ta 

donining vazni 40-42 gr. Tarkibida 24-45% oqsil, 13-37% yogʻ, 20-32% uglevodlar, 

1-2% litsitin, D,B,Ye va boshqa vitaminlar bor. Urugʻidan yogʻ, oqsil va letsitin 

olinadi. Oʻsish davri 100-150 kun. Soya issiqsevar va namsevar, yorug’sevar qisqa 

kun oʻsimligi hisoblanadi. 21-23 0S haroratda yaxshi rivojlanadi. Urugʻi 8-10 0S 

haroratda unib chiqadi. Soya o’zidan changlanadi. Gullash davri 15-55 kun davom 

etadi. Undan soya uni va moyi olinadi. Doni, pishib yetilmagan (dumbul) dukkagi 

ovqatga ishlatiladi. Soya unidan sut, tvorog, qandolat mahsulotlari tayyorlashda 

foydalaniladi. Somoni, koʻk poyasi, silosi ozuqa sifatida chorva mollariga beriladi. 

Oʻzbekiston sholichilik institutida 1981-88 yillarda soyaning Oʻzbekiston-2, 

Oʻzbekiston-6, Doʻstlik navlari chiqarilgan va barcha viloyatlar uchun 

rayyonlashtirilgan. 

Soya o’simligida bakterioz, septorioz, askoxitoz, fuzarioz kasalliklari uchraydi, 

zararkunandalari - tunlamlar, oʻrgimchakkana, qorakuya hisoblanadi. 

Soya o’simligi Jizzax viloyati Jizzax shahar hududida ekib o’stirildi. Dastlab 

soyani 2022 yil 16 aprel kuni kichik yer maydoniga ekildi. Yomg’ir ko’p yog’ganligi 

sababli soya urug’lari namga to’yindi. Soya o’simligi qanday muhitda yaxshi 

o’sishini kuzatish maqsadida 2022 yil 25 aprel kunida tuproq, go’ng va biogumus 

aralashmasiga, tuproq va go’ng aralashmasi, biogumusga ekildi. 

      
Soya o’simligining rivojlanishi 

Soyani 3 ta muhitda 15 tadan ekildi. 

Tuproq, go’ng va biogumusli aralashmada 15 ta urug’dan 12 tasi tuproq va 

go’ng aralashmasida 6 tasi, biogumusga 13 tasi unib chiqdi. 

Soya o’simligi urug’ining 3 xil muhitda unib chiqishi 

T.r. Muhit nomi 
Urug’lar 

soni (ta) 

Unib chiqqan 

urug’lar soni (ta) 

ko’rsatkich 

(% hisobida) 

1 
Tuproq, go’ng va 

biogumus aralashmasi 
15  12  80  

2 
Tuproq va go’ng 

aralashmasi 
15   6  40  

3 Biogumus 15  13  86 

Kuzatuv jarayonlari 

Ekilgan soya o’simligi chinbarglarining  

Muhit 
Chinbarglar 

soni (ta) 

Chinbarglar 

hosil bo’lgan 

sana 

Chinbarglarning 

uzunligi (sm) 

Chinbarglarning 

eni (sm) 

Tuproq, 

go’ng, 

biogumus  

2 28.04.2022 2  1,5 

Tuproq va 

go’ng  
2 28.04.2022 2  1,5  

Biogumus  2 28.04.2022 2,5  2,0  

 

Turli muhitda soya o’simligi poya va chinbarglarining o’sish ko’rsatgichi 

Sana 
Poyasining 

uzunligi (sm) 

Barglar  soni 

(ta) 

Barglarinig 

uzunligi 

Barglarining 

eni 

28.04.2022 4-6  2  1,5-2,5  1,0-1,5 

1.05.2022 9-11  2  3-4 2,5-3,5 

6.05.2022 18-22  2  4-5  3,5-4,5 

11.05.2022 24-26  4  4,5-5 4-5 

16.05.2022 26-28  4  4,5-5 4-5 

20.05.2022 28-30 5  4,5-5 4-5 

25.05.2022 29-31 5  4,5-5 4-4,5 

30.05.2022 30-32 5  4,5-5,5  4-4,5 

4.06.2022 30-32 4  4,5-5 4-4,5 

9.06.2022 29-31 2  4,5-5 4-4,5 

14.06.2022 28-32 2 3,5-4,5 3-3,5 

 

Tuproq, go’ng va biogumus aralashmasiga ekilgan soya o’simligi 14.06.2022 

sanasida o’sishdan to’xtadi, barglari quriy boshladi, qurishga namlikning yuqori 

bo’lishi sabab bo’lishi mumkin. 

Tuproq va go'ng aralashmasiga ekilgan soya o’simligi 9.06.2022 sanada 

o’sishdan to'xtadi, barglari qurib to’kildi, poyachasidan chirish boshlandi. 

 

 
Soya o’simligining qurishi 

Biogumusga ekilgan soya o’simligi 11.06.2022 sanasida o’sishdan to’xtadi, 

barglarini qurib boshladi. Bunga namlikning yuqori bo’lishi mumkin. 

Xulosa qilib aytganda, turli muhitda soya o’simligining o’sish ko’rsatgichlari 

turlicha ekanligi aniqlandi.  

